
«Sco alas» – musica ch’intimescha da sgular
Quintinò edescha l’emprim DC

■ (cp) Ils 20 da schaner 2012 cumpara
Sco alas, l’emprim DC da Quintinò en-
semen cun Laura Decurtins ed Ursina
Giger. Il DC vegn battegià a las 20.00
en la Postremise a Cuira. Il concert fa
part da «cultuRa+», il program da cul-
tura da la Lia Rumantscha. Dapi onns
fascinescha l’ensemble Quintinò da
Cuira il public durant ses concerts. Il
mument sa preschentan ils tschintgmu-
sicists ensemen cun las chantaduras
Laura Decurtins ed Ursina Giger. Els

mussan in program varià ed inspirà dal
klezmer cun accents musicals or dal Bal-
can e dal Grischun.

Lur emprim DC porscha il tipic
sound da Quintinò: arranschaments
originals sunads virtuusamain che la-
schan spazi ad improvisaziuns ed al
plaschair da scuvrir novas pussaivla-
dads.

Sco alas, quest motiv dal titel, è pre-
schent en tut il program. Quintinò
cumpona, chanta e suna siemis, sauts,

il mintgadi, l’amur e – co pudessi esser
auter – il mal d’amur.

Era la virtuositad linguistica da
Quintinò è gronda; la band surmunta
sco da sgular cunfins linguistics e mu-
sicals. Il Grischun inscuntra autras
culturas, lur sentiment da vita e lur
musica.

Uschia sa transfurman ritmus regu-
lars en ritmus irregulars, sa barattan
melodias indigenas cun estras, tocs ru-
assaivels creschan a ritmus sperts ed

animads. Questa musica intimescha
ils musicists ed il public da sgular.

Ina rolla centrala per la musica da
Quintinò gioga il rumantsch. Chan-
zuns popularas rumantschas vegnan ar-
ranschadas da nov e per chanzuns en au-
tras linguas èn vegnids scrits texts ru-
mantschs. Per in sgol en grondas autez-
zas procura ils 20 da schaner 2012 er ina
primaudiziun rumantscha. Deterà vegn
a partir da las 19.00 en il rom d’in ape-
ro. Il concert cumenza a las 20.00.

Quater vischnauncas, in commando
Laax/Falera integrescha ils pumpiers da Sagogn e Schluein

■ (ac) Ils corps da pumpiers da Sa-
gogn e Schluein vegnan integrai
ell’organisaziun da pumpiers dallas
vischnauncas da Laax e Falera. Sco
basa dalla collaboraziun vala ina
cunvegna da prestaziun. Il president
communal da Falera, Wendelin Casutt,
ha confirmau il fatg ch’ils corps da pum-
piers dallas vischnauncas da Sagogn e
Schluein vegnien integrai ell’organisa-
ziun communabla dils pumpiers da
Laax e Falera. Sin l’entschatta digl onn
2013 duei la nova collaboraziun ir en vi-
gur. Laax e Falera han fusiunau lur
corps da pumpiers avon entgins onns en
ina organisaziun communabla sut in
commando. Sco quei ch’il president
communal da Falera ha sincerau vegn
denton buca scaffiu ina nova organisa-
ziun da pumpiers che secumpona da
quater vischnauncas. L’organisaziun
existenta da Laax e Falera resta sco en-
tochen dacheu. Ella ha sulettamein ela-
vurau cun las vischnauncas da Sagogn e
Schluein ina cunvegna da prestaziun
che regla l’integraziun dils corps da
pumpiers dallas duas vischnauncas.
Aschia surpren il cumandant actual che
deriva da Laax la responsabladad per ils
corps da Schluein e Sagogn. Sco quei
che Wendelin Casutt ha explicau vina-
von basegna l’integraziun dils pumpiers
ell’organisaziun existenta in cert temps.

■ SURSELVA

Concurrenza
da malegiar, zambergiar

e crear
(anr) Il Center da cultura, lungatg e for-
maziun Surselva (CCM) a Laax organi-
sescha ina concurrenza damalegiar, zam-
bergiar e crear per affons e giuvenils. Ils
participonts san schar viver lur fantasia.
Ei vegn purschiu quater categorias: Ca-
tegoria 1 scoletta, 1. e 2. classa; categoria
2 3.–6. classa; categoria 3 scola superiu-
ra; categoria 4 giuvenils entochen 20
onns. Las lavurs ein d’inoltrar entochen
ils 31 da mars 2012, enramadas ni sem-
tgadas per l’exposiziun. Ina giuria d’ex-
perts selecziunescha rodund 40 lavurs.
Quellas lavurs vegnan exponidas ella gal-
laria «mama», Via Curtgin pign 35 a
Laax naven dils 12 da matg entochen ils
9 da zercladur 2012.

DA ANDREAS CADONAU

Il spazi dils moralists entscheiva
da tschella vart dil cunfin legal,

leu nua che leschas e paragrafs
determineschan buc il secuntener
human. Igl intschess, nua che la
lavur dils giurists e derschaders ei
buca dumandada, resta reservaus
alla morala incumbensada da de-
finar in secuntener gest en ina ra-
ma etica responsabla. Senza dubi
astgan ins reproschar agl anteriur
president dalla Banca naziunala,
Philipp Hildebrand, dad esser
staus en possess dad ina buna
purziun naivitad. En sia posiziun
sefatschentar, sco um privat, cun
fatschentas da devisas. La damon-
da sch’el ni la consorta han ini-
ziau la fatschenta ei la fin finala

gnanc ton decisiva. Pauc sensori
politic ha il tgamun dalla Banca
naziunala demussau cun quellas
acziuns privatas negligend sia po-
siziun e l’impurtonza dall’institu-
ziun Banca naziunala. Ed en vesta
ch’il secret bancar exista sulet sil
pupi. Las portas dil mund digital
ein s’aviartas dètg pulit. Ei drova
sulet enzanua aunc ina persuna
che copiescha e tarmetta in e-
mail. Ed in extract dil conto dad
in e scadin sesarva alla publicitad.

Divertent plitost danunder
che las renfatschas d’immo-

ralitad drizzadas viers Philipp
Hildebrand derivan. Sco sche
Christoph Blocher havess el passau
demussau in ault nivel etic e mo-
ral cun sias fatschentas commu-

nablas cun il banchier Martin Eb-
ner. Ils avantatgs da fatschenta e
las finamiras politicas ein vegni
sancziunai e legitimai moralmein
sulet entras il success. Quei che
gartegia ei en uorden, moralmein
giustificau, tonpli sche negina le-
scha ei vegnida tangada. Quei va-
la secapescha era per il secun-
dants ella retscha davostier. Mo-
ralists trasatras, senza sbagl e ma-
cla, silmeins tenor atgna defini-
ziun.

La morala dils moralists ei den-
ton nuot auter ch’attrappa.

La finamira ei la vendetga. Buc
emblidada la terrada digl anteriur
cusseglier federal Christoph Blo-
cher bandischaus da siu tron. E
gest quella dunna che ha pur-

schiu maun alla terrada dil retg
resta el focus dils supermoralists.
Els vegnan a nezegiar vinavon
mintga caschun da prender ven-
detga viers la cussegliera federala,
Eveline Widmer-Schlumpf. Cun la
finamira da demontar politica-
mein la ministra da finanzas. Se-
purschius per ina tala acziun ei il
president dalla Banca naziunala
cun siu agir ton imprecaut sco
naiv. Denton la vendetga ei in
schliet cussegliader politic. Ella
tschurventa magari e carmala ad
acziuns malponderadas. La Banca
naziunala gioga momentan ina
rolla memia impurtonta. La pu-
blicitad accepta strusch l’inten-
ziun da malduvrar quella institu-
ziun per giugs politics ed acziuns
da vendetga.

La vendetga dils moralists
■ COLUMNA

